
REGULAMENTO

AUGAS TRANQUILAS DEPUTACIÓN

TEMPADA 2023

Art. 1.- ORGANIZACIÓN

A organización técnica e execución Deste II CIRCUITO DE PIRAGÜISMO EN AUGAS
TRANQUILAS DEPUTACIÓN PROVINCIAL DA CORUÑA 2023, correspóndelle á
Federación Galega de Piragüismo, que actúa a través dos seus órganos executivos,
xunto cos clubs organizadores de cada regata, que achegarán:

- Os trofeos para os tres primeiros clubs e preseas para todas as modalidades
e categorías (por regata organizada).

- Embarcacións de salvamento según recorrido, e ambulancia durante a
proba.

- Autorizacións necesarias.(Portos, Augas de Galicia, Hidrográficas, policía...)
- Recorrido (boias,.....) Os clubs que necesiten material poderán facer unha

solicitude a federación para o seu préstamo.
- Equipamento de megafonía.
- Publicidade e difusión do evento.

Os árbitros serán nomeados pola Federación Galega de Piragüismo.

Art. 2.- PATROCINADOR

O patrocinio dest “II CIRCUITO DE PIRAGÜISMO EN AUGAS TRANQUILAS DEPUTACIÓN
PROVINCIAL DA CORUÑA” correspóndelle á Deputación da Coruña que figurará en
lugar destacado na publicidade que se realice do mesmo.



Art. 3.- COMITÉ DE DISCIPLINA

Realizará esta función o propio comité da Federación Galega de Piragüismo, para todo
o referente á copa e as súas competicións puntuables, actuando de acordo cos
regulamentos vixente.
Art. 4.- COMITÉ DE COMPETICIÓN

Cada regata puntuable da LIGA terá o seu propio Comité de Competición que se
formará do xeito que establecen os regulamentos vixentes na Federación Galega de
Piragüismo e que será o paso previo regulamentario para a presentación de
reclamacións posteriores ao Comité de Disciplina e aos órganos superiores.

Art. 5.- FORMACIÓN

A Liga estará aberta a todos os clubs de piragüismo e seccións de piragüismo que
estean encadradas na provincia da Coruña así como que os seus deportistas, cumpran
a normativa de afiliación establecida pola Federación Galega de Piragüismo para a
tempada 2023.

Art. 6.- XUÍCES E ÁRBITROS

Cada regata puntuable, terá os seus propios árbitros e xuíces, que serán designados
pola Federación Galega de Piragüismo a proposta do seu Comité Técnico de Árbitros.
Ao termino de cada regata, o xuíz árbitro levantará unha acta de resultados que se lle
entregará á Federación para realizar as clasificacións finais e o seguimento do
desenvolvemento da Liga.

Art. 7.- PARTICIPANTES

Poderán participar no “II CIRCUITO DE PIRAGÜISMO EN AUGAS TRANQUILAS
DEPUTACIÓN PROVINCIAL DA CORUÑA”, todos os clubs da provincia que están a
desenvolver a modalidade de augas tranquilas.
En cada unha das regatas que integran este II Circuito, competirán participantes das
categorías de base dos clubs da provincia con idades entre 6 e 16 anos.
Na tempada 2023 ps clubs con actividade na modalidade de piragüismo en augas
tranquilas da provincia da Coruña son:
Club Rías Baixas-Boiro, Club Grupo Xuvenil de As Pontes, Club Náutico Ría de Betanzos,
Cluc Kayak Mar Ría Muros-Noia, Sociedadade Deportiva As Xubias, Club Náutico de
Cambre, Club Dep. Náutico de Miño, Club Ribeiras do Tambre, Club Cabanas KDM, Club
Náutico Firrete, Club Piragüismo Rianxo, Club Piragüismo Narón e Escola de Piragüismo
Outes.



Art. 8.- EMBARCACIÓNS

Predominantemente se empregarán embarcacións inidivudais, pero poderán
empregarse embarcacións de dous tripulantes nunhagunha das regatas.

Art.9.- CATEGORÍAS

As categorías do CIRCUITO serán as seguintes:

Caiac homes Cadete, Infantil A e B, Alevín A e B, Benxamín e Prebenxamín
Caiac mulleres Cadete, Infantil A e B, Alevín A e B, Benxamín e Prebenxamín
Canoa homes Cadete, Infantil A e B
Canoa mulleres Cadete, Infantil A e B
Paracanoe homes Cadete
Paracanoe mulleres Cadete

Na regata de barcos de equipo, tanto os alevíns B como os infantís B, poderán subir a
A, para completar os barcos.

Art. 10.- PUNTUACIÓNS

Os padexeiros/as e/ou equipos puntuarán:

Todas as
categorías

130, 127, 124, 122, 121, 120………..

As embarcacións dobres (K-2 e C-2), puntuarán o dobre que as individuais.
Para a clasificación por equipos sumaranse todas as puntuacións acadadas polos seus
deportistas, sempre que sexan 3 padexeiros como mínimo, aínda que pertenzan ó
mesmo club.

Art. 11.- PUNTUACIÓN PARA O CIRCUITO

A tenor do artigo anterior establecerase unha clasificación dos clubs da provincia para
o “II CIRCUITO DE PIRAGÜISMO EN AUGAS TRANQUILAS DEPUTACIÓN PROVINCIAL DA
CORUÑA”, aos que se lles asignará unha puntuación definitiva, en base a seguinte
desglose:

1º Clas. 70 puntos
2º ..... 67
3º ....... 65
4º....... 64
5º…….. 63,..... etc.



A puntuación para os equipos que non participen en cada regata puntuable será de 0
puntos.

Art. 12.- DESESTIMACIÓNS

Para a clasificación final do II CIRCUITO DE PIRAGÜISMO EN AUGAS TRANQUILAS
DEPUTACIÓN PROVINCIAL DA CORUÑA 2023, sumaránse as mellores 5 puntuacións de
entre as 6 probas puntuables.

Art. 13.- INSCRICIÓNS E COMPROMISO DE PARTICIPACIÓN

Os clubs participantes enviarán á Federación Galega de Piragüismo o compromiso de
participación no “II CIRCUITO DE PIRAGÜISMO EN AUGAS TRANQUILAS DEPUTACIÓN
PROVINCIAL DA CORUÑA”.
As inscricións deberán facerse a través da aplicación web da páxina da F.G.P., dentro
dos prazos establecidos no mesmo.
Para poder inscribir a calquera deportista, este terá que ter a licenza feita
anteriormente a finalización da data de inscrición da proba que se trate.
Cada inscrición na propia regata terá un custo de 5€, que se sumará ó total dos
premios finais a repartir entre os clubs.
Todos os participantes no “II CIRCUITO DE PIRAGÜISMO EN AUGAS TRANQUILAS
DEPUTACIÓN PROVINCIAL DA CORUÑA”, polo mero feito de realizar a inscrición
aceptan as presentes bases, no caso de dúbida, sempre prevalecerá o criterio da
organización.

Art. 14.- DESEMPATES

Resolveranse a favor do/da que mellor resultado obteña na última regata puntuable.

Art. 15.- COMPETICIÓNS PUNTUABLES

Serán regatas puntuables deste CIRCUITO as que figuren no calendario oficial da
Federación Galega de Piragüismo da tempada 2023.

Data Denominación da Proba Lugar
03/06/23 I REGATA II CIRCUITO DEPUTACIÓN DA CORUÑA RIANXO
17/06/23 II REGATA II CIRCUITO DEPUTACIÓN DA CORUÑA PONTEDEUME
05/08/23 III REGATA II CIRCUITO DEPUTACIÓN DA CORUÑA AMES
13/08/23 IV REGATA II CIRCUITO DEPUTACIÓN DA CORUÑA MIÑO
20/08/23 V REGATA II CIRCUITO DEPUTACIÓN DA CORUÑA OUTES
03/09/23 VI REGATA II CIRCUITO DEPUTACIÓN DA CORUÑA AS PONTES



Art. 16.- TÍTULOS QUE SE DISPUTAN

O titulo que se disputa será o de gañador do II CIRCUITO DE PIRAGÜISMO EN AUGAS
TRANQUILAS DEPUTACIÓN PROVINCIAL DA CORUÑA 2023.

Art. 17.- DISTANCIAS PROBAS

Distancias das distintas probas:
Máximo 1.500 m. Benxamíns A e B, prebenxamín, alevíns A e B
Máximo 3.000 m. infantil A e B e cadetes.

Por ser unha competición a nivel de liga aberta a todos os clubs da provincia da Coruña,
independentemente do seu nivel ou categoría, non se producirán ascensos nin
descensos.

Art. 18.- TEMPO DE CONTROL

Establecerase uns tempos de control de 6 minutos para as categorías de prebenxamín,
benxamíns, alevíns e infantís, e 4 minutos para os cadetes.
Estes tempos estableceranse dende o paso do 3º clasificado.

Art. 19.- LICENCIAS DE COMPETICIÓN

Todos os padexeiros/as que tomen parten neste CIRCUITO, deberán estar en posesión
da licenza de competición debidamente actualizada para a tempada 2023.
Os clubs deberán estar ao corrente dos seus pagos coa Federación Galega de
Piragüismo, conforme á circular de tramitación de licenzas.

Art. 20.- PREMIOS FINAIS

En cada regata deste Circuito entregaránse medallas/trofeo ós/as tres primeiros/as
clasificados/as de cada categoría e modalidade, ademais de trofeos ós tres primeiros
clubs.
Todos os trofeos terán que ter ben visible o logo de Deputación da Coruña.
En base ó sistema de puntuación para a clasificación final por clubs do II CIRCUITO
DEPUTACIÓN DA CORUÑA, outorgaranse os seguintes premios, en función da
clasificación obtida.

Posto Final
Club

Importe*

1 2.900€
2 2.450€



3 2.000€
4 1.700€
5 1.700€
6 1.700€
7 850€
8 850€
9 850€
10 550€
11 550€
12 400€
13 400€

Non se concecerán premios en metálico de carácter individual.
Os pagamentos dos premios estarán suxeitos ás retencións legais que correspondan.
Para poder optar aos premios da clasificación de clubs, deberán ter participado como
mínimo en 4 das 6 regatas que integran o Circuito.

Art. 21.- PAGOS

A Deputación da Coruña aboará os premios directamente aos clubs participantes, en
función da clasificación obtida e á vista da certificación expedida pola Federación
Galega de Piragüismo na que se acrediten os resultados das regatas.
Coa finalidade de percibir os premios, que se aboarán mediante transferencia bancaria,
os clubs participantes deberán entregar á FGP a seguinte documentación:
- Desginación da conta bancaria na que se efectuarán os aboamentos, conforme ao
modelo normalizado que figura na páxina web:
https://www.dacoruna.gal/files/3316/3395/7053/MODELO_DESIGNACION_CUENTA_B
ANCARIA_GALEGO.pdf
- Número de Identificación Fiscal do club. (só no caso de non tela presentado na
Deputación, ou ter sufrido variación).
- Autorización para que a Deputación poida obter as certificacións da Axencia Estatal
da Administración Tributaria, da Tesourería da Seguridade Social, e da Deputación
Provincial da Coruña, nas que se acredite que está ao corrente nas súas obrigas.
- Enderezo de correo electrónica do club/persoa participante de notificación.
- Autorización á FGP para presentar na Deputación Provincial a documentación
requerida para o aboamento do premio.

Os importes dos premios e do contrato de organización e coordinación de actividades
son:
Concepto Importe
Premios clubs 16.900,00
Organización, coordinación e realización 14.940,00
TOTAL 31.840,00



Art. 22.- OUTRAS NORMAS

Para as normas non recollidas no presente Regulamento, serán de aplicación as
establecidas nos Regulamentos superiores, e os regulamentos específicos de cada
unha das regatas da liga, regulamentos e estatutos da Federación Galega de
Piragüismo, ou no seu caso, no Regulamento Xeral e Técnico de Competicións da
Federación Española de Piragüismo. So poderán participar clubs da provincia da
Coruña.
A participación dun club neste programa, a calquera nivel, implica a aceptación das
presentes normas. A Federación Galega de Piragüismo e os organizadores das regatas
puntuables non se fan responsables dos danos que se lles puidesen causar ou sufrir a
embarcacións e demais material dos participantes, tanto no traslado ás regatas como
no seu desenvolvemento.
Lémbrase a obriga de levar sistemas de flotabilidade nas embarcacións e do
correspondente chaleco flotador para tódalas probas e categorías.

Art. 23.- INFORMACIÓN

Cada Club da Provincia da Coruña debera inscribirse no II CIRCUITO DE PIRAGÜISMO
EN AUGAS TRANQUILAS DEPUTACIÓN PROVINCIAL DA CORUÑA 2023.
Para maior información poderán dirixirse á Federación Galega de Piragüismo, Tfno de
contacto: 986842106 e e-mail: kayak-canoa@fegapi.org

Vº Bº
PRESIDENTE O SECRETARIO


